
Б  А  Р  А  Њ  Е

за промена на општите услови за пропишување на прекршоците и 

прекршочните санкциии во приватното здравство
Подносител: Здружение на приватни лекари во Република Македонија,


преку полномошник како во меморандумот


Со донесувањето на новиот Закон за прекршоци “Службен весник на РМ бр. 124 од 23.07.2015 година”, од страна на Собранието на Р. Македонија, се утврдуваат нови начини за одмерување на прекршоците и прекршочните санкциии предвидени за правните лица и трговците поединци. 
Поточно, со истоимениот закон се воведува принципот на нивелирање на санкциите согласно економската моќ на субјектите. Согласно одредбите од Законот за прекршоци, односно со членот 39 се предвидува одмерувањето на висината на глобата да се врши врз основа на три критериуми и тоа:
- вкупен приход остварен во претходната фискална година,

- просечен број на вработени врз основа на состојбата на крајот на претходниот месец во однос на месецот во кој е сторен прекршокот и
- претходно поведение на сторителот.



Измените во Законот исто така предвидуваат и можност за употреба на опомена пред санкција, спрема правните лица и трговците поединци, односно првенствено примена на информативни и едукативни мерки, па дури потоа санкциони мерки.

Со оглед на фактот дека Приватните здравствени установи се регистрирани во Централниот регистар, плаќаат данок на име фирмарина, полагаат завршни годишни сметки и делат други обврски како трговските друштва и трговците поединци, сметаме дека е правично Приватните здравствени установи да ги уживаат истите права и во поглед на олеснувањето и примената на прекршоците и прекршочните санкциии, како и трговските друштва и трговците поединци.
Здружението на приватни лекари во Република Македонија предлага измените за намалување на глобите предвидени со новиот Закон за прекршоци, соодветно да се применат а воедно и да се усогласат со постојаната позитивна регулатива и прописи од областа на здравството. Со ова би се променила и досегашната политика на високи  договорни казни предвидени во договорите скучени помеѓу Фондот здравствено осигурување и Приватните здравствени установи.
Според се претходно изложено предлагаме насловните органи да превземат активност во прилог на ова барање, со што драстично би се подобриле условите за работа на лицата кои вршат здравствена дејност преку Приватните здравствени установи а истовремено би бил обезбеден и принциот на правичност.

Прилог: Полномошно.
Велес, 17.08.2015 год. 

